
პროექტი   

ქალაქ თბილისის მუნიციპალიტეტის საკრებულო 

განკარგულება # 

---ივნისი 2020 წელი 

ქალაქ თბილისში, გლდანის რაიონში, რეზო გაბაშვილის ქუჩასთან მდებარე უსახელო 

ქუჩისთვის და მასთან არსებული უსახელო შესახვევისთვის ისტორიკოსის, ფილოლოგის 

სერგი გორგაძის სახელის მინიჭების შესახებ 

 

1. საქართველოს ორგანული კანონის - “ადგილობრივი თვითმმართველობის კოდექსი” 

68-ე მუხლის პირველი პუნქტის „გ“ ქვეპუნქტის, „მუნიციპალიტეტის ადმინისტრაციულ 

საზღვრებში მდებარე გეოგრაფიული ობიექტების სახელდების წესის დამტკიცების შესახებ“, 

საქართველოს მთავრობის 2015 წლის 1 ივნისის №239 დადგენილებისა და „ქ.თბილისის 

მუნიციპალიტეტის ადმინისტრაციულ საზღვრებში მდებარე გეოგრაფიული ობიექტების 

სახელდების წესის დამტკიცების შესახებ“, ქ.თბილისის მუნიციპალიტეტის საკრებულოს 

2015 წლის 16 ივნისის №14-59 დადგენილების თანახმად,  ქ.თბილისის მუნიციპალიტეტის 

საკრებულომ დაადგინა: 

ა) გლდანის რაიონში, რეზო გაბაშვილის ქუჩასთან მდებარე უსახელო ქუჩას და მასთან 

არსებულ უსახელო შესახვევს მიენიჭოს ისტორიკოსის, ფილოლოგის სერგი გორგაძის 

სახელი, თანდართული რუკის თანახმად. 

      ბ) ქ.თბილისის მუნიციპალიტეტის მერიამ, ოთხი თვის ვადაში, უზრუნველყოს ამ 

განკარგულების შესასრულებლად საჭირო ღონისძიებების განხორციელება. 

2. განკარგულება, ერთი თვის ვადაში, შეიძლება გასაჩივრდეს  თბილისის საქალაქო 

სასამართლოს ადმინისტრაციულ საქმეთა კოლეგიაში (მისამართი: ქ. თბილისი, დავით  

აღმაშენებლის ხეივანი, მე–12 კმ., #6). 

 

      საკრებულოს თავმჯდომარე                                                   გიორგი ტყემალაძე 

 

პროექტი   

სერგი გორგაძე  

 (1876-1929) 

 ქართველი ლიტერატურათმცოდნე, ისტორიკოსი, ენათმეცნიერი და პედაგოგი. 

დაიბადა ზესტაფონის რაიონის ს. ილემში. 1886 წელს შევიდა ქუთაისის სასულიერო 

სასწავლებელში. 1890 წელს დაამთავრა ქუთაისის სასულიერო სასწავლებელი; 1897 

წელს — თბილისის სასულიერო სემინარია ხოლო შემდეგ — ყაზანის სასულიერო 

აკადემია. 

1901 წელს მიენიჭა კანდიდატის ხარისხი.  მისი უმთავრესი ისტორიული ნაშრომებია: 

„წერილები საქართველოს ისტორიიდან“ , „საქართველოს მე-18 საუკუნის სამხედრო 

ისტორიის მასალები“ და სხვ. გორგაძე ავტორია ქართული ვერსიფიკაციის პირველი 

სისტემური კურსისა „ქართული ლექსი“, რომელშიც განხილულია მახვილის, 

მეტრიკის, სტროფიკის, რითმისა და ლექსის კომპოზიციის საკითხები. მან შეადგინა 

ქართული ლიტერატურის ქრესტომათიები: „ჩვენი ძველი მწერლობა და ხალხური 

პოეზია“, „ჩვენი ახალი მწერლობა“ და სხვ. მანვე გამოსცა ბესიკის თხზულებანი, 

ნემესიოს ემესელის „ბუნებისათვის კაცისა“, იაკობ ცურტაველის  „შუშანიკის წამება“. 

საყურადღებოა გორგაძის გამოკვლევა „ქართული სადასიტყვაობა“, რომელიც 

ქართული წინადადების საკითხებს ეძღვნება. თავისი დროისათვის ძალზე საჭირო 

წიგნად იყო მიჩნეული აგრეთვე მისი „ქართული მართლწერა“.  

სერგი გორგაძის პირადი არქივი ინახება ხელნაწერთა ეროვნულ ცენტრში, რომლის 

დიდი ნაწილიც ქეთევან და დავით აბესაძეებმა 2006 წელს შემოსწირეს. 

დაკრძალულია მწერალთა და საზოგადო მოღვაწეთა დიდუბის პანთეონში. 


